
GOUVÈNÈ CUOMO VOTE LWA POU PWOTEJE KOMISÈ GOUVENMAN 

Pwojè lwa Ogmante Amann pou Agresyon sou yon Komisè Gouvenman Pandan L ap Fè Travay li nan 

Fòfè Klas D 

 

Gouvènè Andrew M. Cuomo te anonse jodi a vòt lwa k ap enplemante amann pi sevè sou moun ki 

agrese komisè gouvenman pandan y ap ranpli fonksyon ofisyèl yo, ouben ki eseye anpeche yo fè     

travay yo.   

 

“Agresyon sou yon komisè gouvenman se yon krim grav, men fè sa ak lentansyon pou pètibe fonksyon 

ofisyèl yo pi grav ankò epi merite yon amann ki wo,” te deklare Gouvènè Cuomo. “Vòt pwojè lwa sa 

ajoute komisè gouvenman yo sou yon lis fonksyonè piblik ak lòt endividi ki pwoteje ak yon seri mezi yo 

ranfòse pou pini kalte agresyon abominab sa. Li enpòtan pou nou pran divès kalte mezi pou pwoteje sila 

yo ki travay pou bay jistis pou tout Nouyòkè.” 

 

Anjeneral, agresyon sou yon moun ak lentansyon pou blese li se yon fòfè klas A. Sepandan, agresyon sou 

yon fonksyonè piblik, ouben lòt endividi, ak lentanson pou pètibe travay legal obligatwa yo, elve nan 

nivo fòfè klas D. Nan dispozisyon elevasyon sa genyen operatè tren, ajan polis sikilasyon, enfimyè 

lisansye ak enfimyè oksilyè lisansye, elatriye.  Pwojè lwa sa Gouvènè a siyen an ajoute komisè 

gouvenman yo sou lis moun ki pwoteje yo. Jounen jodi a agresyon ak lentansyon pou anpeche yon 

komisè gouvenman ranpli fonksyon li, ouben blese yon komisè gouvenman nan egzekisyon travay li 

konsidere kòm yon fòfè klas D. 

 

Senatè Andrew J. Lanza, ki te sponsorize pwojè lwa Sena a, te di konsa, “Travay yon komisè gouvenman 

se sèvi piblik la lè yo mete kriminèl danjere dèyè bawo – yon djòb ki ka gen anpil risk, sitou lè yo piblik. 

Nou bezwen prezève kapasite ak volonte yo pou fè travay yo ak efikasite epi pwoteje tèt nou kont sila yo 

k ap menase lavi fanmi ak kominote nou yo. Antanke ansyen komisè gouvenman, mwen kwè lwa sa pral 

pwoteje komisè gouvenman nou yo grasa mezi pou dekouraje konpòtman pou fè abi ak pou pini moun 

ki agrese yo.” 

 

Manm Asanble Matthew Titone, ki te sponsorize pwojè lwa Asanble a, te di konsa, “Jan asasina trajik 

Pwokirè jeneral Konte Kaufman lan, madanm li ak Asistan Pwokirè li a nan Texas vin raple nou, moun ki 

nan pwofesyon sa yo pran anpil risk. Komisè gouvenman pa fèt pou gen laperèz pou pwòp sekirite yo, 

akòz kalte travay y ap fè a sèlman. Lwa istorik ak itil sa pral fè enplikasyon penal pou agresyon sou yon 

komisè gouvenman vin menm ak pou agresyon sou yon ofisye polis, ponpye, ouben yon teknisyen 

medikal nan ka ijans.” 

